
Aðalfundur handís 2003
var haldinn 15. maí s.l. í veitingahúsinu Lækjarbrekku. Á dagskrá voru venjuleg aðalfundar-störf samkvæmt samþykktum félagsins. Unnur Heba formaður setti fundinn kl. 18:15. Fundarstjóri var Jórunn og fundarritari Arna. Formaður flutti skýrslu stjórnar og Ólöf Unnur gjaldkeri skýrði reikninga og lagði þá fram til samþykktar. Fjárhagur okkar unga félags er ótrúlega góður og munar þar mest um hagnað af þeim tveimur námskeiðum sem félagið hefur haldið hingað til. Félagsmenn eru 33 eins og síðasta ár. 
Formenn nefnda fluttu skýrslur sínar. Toby formaður námsmatsnefndar er í stjórn sjúkrasjóðs kennara. Hún skýrði frá því að þar væri nú komið inn ákvæði sem heimilaði kennurum að sækja um styrk til handleiðslu hjá viðurkenndum handleiðara. Í framhaldi af því skýrði hún frá athyglisverði hugmynd sem fyrsta skref í átt til löggildingar handleiðslustarfsins – að félagið gefi félagsmönnum sínum skírteini þess efnis að þeir hafi fengið viðurkennda menntun á sviði faghandleiðslu og handleiðslutækni. Fundarmenn ræddu hugmyndina og ýmis endurmenntunarskilyrði sem væru nauðsynleg.
Björg K. formaður siðanefndar skýrði frá störfum nefndarinnar. Nefndin er búin að fara yfir athugasemdir við drög að siðareglum sem lagðar voru fram á síðasta aðalfundi. Að beiðni Bjargar hafa þessi endurskoðuðu drög nú verið send öllum félagsmönnum og þeir beðnir að lesa þau vel yfir og gera athugsemdir.

Kolbrún formaður kynningarnefndar skýrði frá kynningarglærum sem nefndin hefur gert og geta allir félagsmenn fengið þær sendar á rafrænu formi með því að hafa samband við Kolbrúnu á: kolbrunr@centrum.is Þessar glærur eru grunnur sem hver og ein starfsstétt innan handís á auðvelt með að bæta við eftir þörfum. Einnig ræddi Kolbrún ýmsar hugmyndir um leiðir til kynningar á handleiðslu.
Jórunn formaður fræðslunefndar skýrði frá stöfum nefndarinnar sem hafa verið með hefðbundnum hætti – þ.e.a.s. útsending FRÉTTABRÉFSINS og hinir mánaðarlegu hádegisfundir. Hún ræddi hugmyndir um efni fyrir næsta námskeið. Gaman væri að heyra skoðanir félagsmanna á því hvað þeim finnst mest spennandi. 

Þá var komið að stjórnarkjöri. Úr stjórn gengu einn aðalmaður (Arna) og einn varamaður (Vilborg). Hulda var kosin í aðalstjórn og Arna sem varamaður. Stjórnin er því þannig skipuð:



Unnur Heba Steingrímsdóttir formaður




Hulda B. Hákonardóttir ritari




Ólöf Unnur Sigurðardóttir gjaldkeri




Elín Elísabet Halldórsdóttir varamaður




Arna Harðardóttir varamaður

Félagsgjald var ákveðið kr. 3.000 sem er óbreytt frá síðasta ári. 

Aðalfundarstörfum var snarað af á u.þ.b. klukkutíma. Formaður sleit fundi, þakkaði meðstjórendum sínum gott samstarf, nefndum mikla og góða vinnu og fundarmönnum ánægjulegan fund. 

Þegar aðalfundarstörfum var lokið áttu fundargestir góða stund saman yfir málsverði.

You are no better than you should be.





Francis Beaumont

